
“Jadilah insan yang meninggalkan 
jejak bukan sahaja pada bangunan 

dan landskap, tetapi juga 
pada hati manusia dan 
kesejahteraan bumi.”

Pro Canselor Pro Canselor 
Tan Sri Dato’ Sri Zarinah AnwarTan Sri Dato’ Sri Zarinah Anwar

Pro Canselor 
Universiti Teknologi 
MARA (UiTM), 

Tan Sri Dato’ Sri Zarinah 
Anwar menegaskan 
bahawa bidang Alam 
Bina adalah satu bidang 
yang menghubungkan 
seni dengan sains, tradisi 
dengan inovasi, serta 
manusia dengan alam.  
 
Berucap pada Istiadat 
Konvokesyen ke 102, 
beliau menambah setiap 
ruang yang dicipta 
merupakan refleksi nilai, 

budaya dan aspirasi 
masyarakat. 
 
“Oleh itu di bahu 
saudara saudari terpikul 
tanggungjawab yang 
amat besar iaitu 
merancang, membina dan 
mereka bentuk interaksi 
manusia, hubungan sosial 
dan keharmonian dengan 
alam,” tambah beliau 
lagi. 
 
Pesanan tersebut 
memberi penekanan 
bahawa sesungguhnya, 

kerjaya graduan Alam 
Bina tidak dapat 
dipisahkan daripada 
tanggungjawab sosial dan 
kelestarian.  
 
Menurutnya, dunia 
hari ini berdepan 
cabaran yang semakin 
kompleks, dengan 
wujudnya perubahan 
iklim, kepadatan bandar, 
jurang sosial, dan 
pencemaran alam sekitar. 
Justeru, graduan bukan 
sahaja dilihat sebagai 
arkitek atau perancang, 
tetapi juga agen 
perubahan yang mampu 
mengimbangi kemajuan 
dengan kelestarian, serta 
teknologi dengan budaya. 
 
Sebelum menutup 
ucapannya, Tan Sri 

Zarinah sekali lagi 
menegaskan, graduan 
Alam Bina seharusnya 
meninggalkan 
jejak bukan sahaja 
pada bangunan dan 
landskap, tetapi juga 
pada hati manusia dan 
kesejahteraan bumi.  
 
“Jadilah insan yang 
meninggalkan 
jejak bukan sahaja 
pada bangunan dan 
landskap, tetapi juga 
pada hati manusia dan 
kesejahteraan bumi; 
insan yang mampu 
menyeimbangkan 
antara kemajuan dengan 
kelestarian, antara 
teknologi dengan budaya, 
antara keuntungan 
dengan keadilan 
sosial,” pesan beliau.



“Kecemerlangan tidak hanya 
diukur pada tahap intelektual dan 
kemahiran semata-mata. Ia perlu 

disempurnakan dengan nilai murni 
dan sikap terpuji.”

‘RESMI PADI’ PENUTUP ISTIADAT 
KONVOKESYEN KE-102 

Sidang ke-25, sidang yang 
menutup tirai Istiadat 
Konvokesyen UiTM ke-

102 itu meninggalkan pesanan 
bermakna buat 883 graduan 
UiTM Cawangan Perak yang 
diraikan.  
 
Dalam ucapan Naib Canselor 
Universiti Teknologi MARA 
(UiTM). Profesor Datuk Ts. Dr. 
Shahrin Sahib @ Sahibuddin 
mengingatkan bahawa 
ilmu dan kejayaan mestilah 
dipadukan dengan kerendahan 
hati serta budi pekerti yang 
baik.  
 
“Kecemerlangan tidak hanya 
diukur pada tahap intelektual 
dan kemahiran semata-mata. Ia 
perlu disempurnakan dengan 
nilai murni dan sikap terpuji. 
Seperti resmi padi, semakin 
berisi semakin tunduk”, 
pesannya. 
 
Tambah beliau lagi, 
seseorang yang benar-benar 
berilmu bukan sekadar luas 
pengetahuan dan ikhlas dalam 
sumbangan, tetapi mereka juga 
memiliki kesantunan dalam 
berbahasa. “Lidah jangan 
terburu, kata biar bertapis. 

Biar lambat bicara, asal 
manis bunyinya. Kata yang 
keluar ibarat benih, kalau 
baik tumbuhnya harum, 
kalau kasar tumbuhnya 
berduri,” ujar beliau. 
 
Beliau turut mengingatkan 
agar para graduan menjaga 
tutur kata dengan baik 
kerana ia adalah cerminan 
akhlak bagi seorang insan 
yang berilmu. Pesanan 
ini seiring dengan visi 
UiTM dalam melahirkan 
graduan holistik, di mana ia 
bukan sahaja cemerlang dari 
segi akademik, tetapi juga 
seimbanh akhlaknya dari segi 
sahsiah, kepemimpinan dan 
tanggungjawab sosial. 
 
Kejayaan graduan kali ini 
bukan hanya diukur pada 
angka, tetapi juga pada 
pengiktirafan di peringkat 
nasional dan antarabangsa. 
Ada yang meraih tempat kedua 
dunia dalam peperiksaan The 
Association of Chartered 
Certified Accountants (ACCA), 
manakala yang lain membawa 
pulang kejayaan melalui 
pertandingan inovasi serta 
pameran perabot antarabangsa 
di Indonesia. Semua ini 
menzahirkan keupayaan UiTM 
melahirkan graduan holistik, 
iaitu berilmu, kreatif, dan 

berdaya saing.
 
Lebih membanggakan, kadar Tamat 
Pengajian Dalam Tempoh, graduan 
UiTM Cawangan Perak mencatatkan 
kadar sebanyak 92 peratus, dan 
ia adalah satu pencapaian yang 
membanggakan serti mencerminkan 
dedikasi, kesungguhan dan komitmen 
seluruh warga universiti dalam 
memastikan kualiti pewaris masa 
hadapan.  

Dekan Fakulti Sains Maklumat
Profesor Madya Dr Norhayati Hussin

oleh : Zaidatul Insyirah Suhaini 

Naib CanselorNaib Canselor
Profesor Datuk Ts. Dr. Shahrin Sahib @ SahibuddinProfesor Datuk Ts. Dr. Shahrin Sahib @ Sahibuddin



oleh : Aidil Adha Abdullah

IIstiadat Konvokesyen Ke-102 Universiti Teknologi 
MARA (UiTM) menjadi medan refleksi terhadap 
perjalanan institusi itu yang kini melahirkan lebih 

24,000 graduan saban tahun. Menurut Naib Canselor 
UiTM, Profesor Datuk Ts. Dr. Shahrin Sahib @ 
Sahibuddin, penganjuran majlis yang berlangsung 
serentak di Shah Alam, Sarawak, dan Sabah berjalan 
lancar hasil kerjasama semua pihak termasuk Pro-
Canselor, staf, dan sukarelawan pelajar. 
 
“Alhamdulillah, setakat Sidang Ke-17 ini, perjalanan 
konvokesyen berjalan licin walaupun cuaca tidak 
menentu. Pergerakan trafik juga terkawal hasil strategi 
pengagihan lalu lintas, manakala sukarelawan pelajar 
terus membantu ibu bapa serta tetamu sepanjang majlis,” 

katanya.
 

Mengulas pencapaian universiti, beliau 
berkata UiTM mencatat peningkatan 45 

anak tangga dalam QS World University 
Rankings tahun ini, hasil sumbangan 
penyelidikan khususnya daripada 

pelajar pascasiswazah. Selain itu, 
kadar kebolehpasaran graduan 
turut membanggakan apabila 

mencapai 92.1 peratus, dengan 
ramai graduan sudah bekerja 
walaupun baru menamatkan 
pengajian. 
 
“UiTM bukan universiti 
penyelidikan, tetapi fokus 
kepada pembelajaran. 
Namun, penyelidikan 
tetap dijalankan 
sehingga berjaya 
meletakkan 21 
bidang subjek dalam 
kedudukan terbaik 
dunia – termasuk 
kejuruteraan 
petroleum dalam 

kelompok 150 terbaik,” jelasnya. 

UiTM juga diiktiraf sebagai 
antara universiti pilihan majikan 
oleh Talentbank, sekali gus 
membuktikan graduannya 
menepati kehendak industri. 
 
Beliau menegaskan fungsi UiTM 
sejak penubuhannya masih kekal 
iaitu memberi akses pendidikan 
tinggi kepada golongan 
Bumiputera daripada keluarga 
berpendapatan rendah (B40). 

“Sekitar 30 peratus mahasiswa 
UiTM datang daripada keluarga 
berpendapatan RM1,500 ke 
bawah. Bila kita bantu golongan 
yang berpendapatan biasa, 
kesannya besar – bukan sahaja 
mengubah nasib pelajar, malah 
keluarga dan masyarakat,” 
ujarnya.
 
Beliau turut menekankan 
UiTM bersifat inklusif dengan 
menyediakan kemudahan 
untuk lebih 800 mahasiswa 
OKU. Antara inisiatif terbaharu 
termasuk pembelian van 
OKU melalui dana wakaf dan 
sumbangan filantropis. 
 
Menyentuh soal kerelevanan 
pendidikan, beliau mengaitkan 
pengalamannya sendiri sebagai 
bekas mahasiswa Institusi 
Teknologi Mara (ITM). 
 
“Saya produk ITM juga, tamat 
pada tahun 1989. Maknanya, 
kerelevanan ilmu yang saya 

belajar 30 tahun dahulu masih 
relevan untuk saya hari ini. 
Persoalannya, adakah ilmu yang 
anda peroleh sekarang kekal 
relevan 30 ke 40 tahun akan 
datang, ketika anda bersara pada 
usia 50 atau 60 tahun? Itulah yang 
sedang kita usahakan di UiTM,” 
katanya. 
 
Mengulas cabaran baharu, beliau 
menjelaskan UiTM mengambil 
pendekatan mengintegrasikan 
Kecerdasan Buatan (AI) dalam 
semua fakulti, bukannya 
menubuhkan fakulti khusus.  
 
“AI bukan sekadar bidang, ia 
adalah alat. Sama ada dalam 
kejuruteraan, undang-undang 
atau kewartawanan, pelajar mesti 
memahami penggunaan AI untuk 
meningkatkan pembelajaran dan 
kerjaya mereka,” katanya. 
 
Beliau memberi contoh 
teknologi teks-ke-ucapan 
yang boleh memudahkan 
kerja kewartawanan, namun 
menegaskan nilai manusia tetap 
diperlukan. AI menurutnya hanya 
mampu menghasilkan data tanpa 
nilai, sedangkan wartawan perlu 
memiliki empati, kreativiti, dan 
sifat kemanusiaan – aspek yang 

membezakan manusia dengan 
mesin. 
 
Sementara itu, UiTM juga 
dipilih sebagai institusi perintis 
dalam pelaksanaan Values-
Based Education (VBE), 
iaitu pendekatan pendidikan 
berasaskan nilai selepas era 
Outcome-Based Education 
(OBE).  
 
“Kalau dahulu penekanan pada 
ilmu dan kemahiran, kini kita 
tambah nilai. Nilai inklusif, nilai 
ingin tahu, dan nilai kemanusiaan 
inilah yang akan membentuk 
graduan berkualiti,” jelasnya. 
 
Menjelang ulang tahun ke-70 
penubuhan UiTM pada 2026, 
beliau menegaskan universiti itu 
kekal relevan dalam melahirkan 
bakat Bumiputera terbaik untuk 
negara.  
 
“UiTM bermula sebagai Dewan 
Latihan RIDA pada 1956. Hari 
ini, dengan hampir 200,000 
mahasiswa, kami terus berpegang 
kepada moto Usaha, Taqwa, 
Mulia. Apa yang penting, 
kita tidak pernah berhenti 
melakukan penambahbaikan 
berterusan,” katanya.

Naib CanselorNaib Canselor
Profesor Datuk Ts. Dr. Shahrin Sahib @ SahibuddinProfesor Datuk Ts. Dr. Shahrin Sahib @ Sahibuddin



Istiadat konvokesyen di UiTM, yang diraikan di 
Dewan Agung Tuanku Canselor (DATC), UiTM 
Shah Alam, bukan sekadar detik meraikan para 

graduan.  
 
Ia adalah istiadat penuh adat dan tatasusila, sebuah 
upacara yang menekankan pada warisan Melayu 
yang dijunjung sejak penubuhannya. Mungkin 
ramai yang alpa, di sebalik kegembiraan ribuan 
graduan yang melangkah ke pentas konvokesyen, 
wujud insan yang bertanggungjawab memastikan, 
segala perjalanan istiadat berlangsung dengan 
sempurna. 
 
Pendaftar Universiti Teknologi MARA (UiTM), 
Tuan Haji Muhamad Nizam Noordin, telah melalui 
puluhan siri konvokesyen yang menurutnya, 
masing-masing hadir dengan pelbagai cabaran serta 
penambahbaikan yang berlainan.  
 
Namun, konvokesyen ke-102 kali ini, jelas lebih 
bermakna. Beliau berkongsi dengan usaha untuk 
menekankan inklusiviti kepada istiadat pada kali 
ini. 
 
Bagi Tuan Hj Nizam, setiap konvokesyen bukan 
hanya sekadar sebuah upacara penganugerahan 
sijil, tetapi ia adalah sebuah amanah untuk 
memastikan kelancaran bagi semua pihak, 
khususnya ibu bapa dan graduan yang diraikan.
 
“Dalam setiap kali konvokesyen, yang paling 
penting adalah tenaga kerja daripada pelbagai 
jawatankuasa. Untuk kali ini, kiita ada lebih 
kurang 25 jawatankuasa, melibatkan hampir 600 
kakitangan yang berkhidmat setiap hari. Semua ini 
perlu diurus dengan teliti agar perjalanan majlis 
tidak pincang,” jelas beliau.
 

Untuk konvokesyen ke-102, UiTM 
memperkenalkan beberapa inisiatif baru, antaranya 
laluan alternatif bagi ibu bapa serta graduan 
kurang upaya. Kakitangan dan pelajar sukarelawan 
ditempatkan di kawasan tangga bagi membantu 
pergerakan mereka, selain memastikan lokasi 
tempat duduk lebih mudah diakses tanpa perlu 
mendaki sehingga ke aras tertinggi dewan.
 
“Kita mahu ibu bapa dan graduan istimewa ini 
merasai kemudahan yang lebih mesra. Jadi kita 
pindahkan mereka ke tingkat yang lebih rendah 
supaya memudahkan pergerakan. Alhamdulillah, 
sambutannya sangat positif,” kongsinya.
 
Selain itu, papan tanda arah signage di sekitar 
kampus turut diperbesar bagi memudahkan tetamu 
mencari lokasi penting seperti surau dan ruangan 
yang lain. Perkhidmatan bas dalam kampus juga 
ditambah baik dengan penggunaan ruang parkir di 
dalam kawasan UiTM selepas meneliti beberapa 
perkara, berbeza dengan istiadat sebelum ini.  
 
Bagi memastikan perjalanan istiadat lebih lancar 
dan teratur, beliau turut berkata, jika sebelum ini 
sidang konvokesyen menempatkan sehingga 1,200 
graduan, kali ini ia dikurangkan kepada sekitar 
1,100 ke bawah.
 
“Langkah ini bagi mengelakkan ‘overlap’ antara 

oleh : Zaidatul Insyirah Suhaini 

MENJUNJUNG ADAT, MENJUNJUNG ADAT, 
MEMARTABAT ILMU MEMARTABAT ILMU 
DALAM ISTIADAT DALAM ISTIADAT 
KONVOKESYEN KE-102 KONVOKESYEN KE-102 



sidang pagi dan petang. Bila 
keluar masuk serentak, ia 
menimbulkan kesesakan. 
Dengan jumlah yang lebih 
terkawal, alhamdulillah 
perjalanan lebih cepat dan 
teratur, malah mendapat ucapan 
terima kasih daripada ibu bapa 
dan kakitangan,” ujar beliau 
lagi.
 
Baginya, sepanjang sidang 
ini berlangsung, mampu 
dilaksanakan dan dikawal 
dengan lancar kerana kerja 
berpasukan oleh semua pihak 
yang terlibat serta tidak mudah 
panik ketika berhadapan 
cabaran. 

“Dalam kehidupan pun sama, 
kita tak perlu war-warkan 
masalah. Kita selesaikan dengan 
tenang kerana kita sendiri yang 
faham penyelesaiannya,” kata 
beliau.
 
Lebih daripada itu, Tuan Hj 
Nizam turut menekankan 
bahawa konvokesyen UiTM 
adalah membawa konsep 
istiadat dan bukan sekadar 
majlis biasa. Perbezaanyya 
cukup besar berbanding 
universiti lain, di mana ia 
terletak pada nilai adat, tertib 
dan simbolisme yang telah 
dipelihara dan dikekalkan sejak 
dahulu lagi.
 
“Konvokesyen kita bukan 
majlis hiburan yang boleh 
diselang-selikan dengan 
tepukan atau lontaran 
mortarboard. Ia penuh dengan 
tatatusila, sama seperti di 
istana. Sebab itu kita jaga cara 
duduk, cara berpakaian, dan 
cara berinteraksi. Semua itu 
melambangkan budaya Melayu 
yang tertib,” jelasnya. 
Beliau turut menegaskan 
bahawa pematuhan tatacara 
pemakaian adalah sebahagian 
daripada tanggungjawab 
graduan dan tetamu. 
 
“Graduan mesti akur dengan 
tatatusila. Janganlah hadir 
dengan rambut panjang, kerana 
kami terpaksa gunting. Begitu 
juga dengan ibu bapa, pakaian 
sopan adalah kewajipan. Hasrat 
kami adalah memelihara adat 
yang menjadi asas kepada 
pembentukan UiTM sendiri, 
selari dengan Perlembagaan 

153, perkara tentang apa yang 
ditakrifkan sebagai Melayu. 
Kalau kita kenal Melayu itu, 
Melayu itu daripada segi 
makannya, tutur katanya, 
pakaiannya, budayanya, semua 
melambangkan sebagai Melayu, 
Sama lah juga dengan Sabah, 
Sarawak, kita lihat ada juga 
Sabah, Sarawak yang datang 
dengan pakaian, pakaian 
mereka, tidak ada masalah, 
untuk perkara tersebut. Jadi 
itulah hasrat kita sepanjang 
konvokesyen ini, supaya kita 
realisasikan dan kita pegang 
teguh yang mana orang kata, 
buang anak tak sayang, tapi adat 
kita tak boleh tinggalkan,” tegas 
beliau.

Bukan itu sahaja, antara 
perkara yang sering beliau 
tekankan ialah makna di sebalik 
pemakaian jubah konvokesyen. 

Menurutnya, pemakaian 
tersebut adalah lambang ilmu 
serta kedudukan seseorang.
 
“Dalam sejarah, hanya tiga 

jawatan yang memakai jubah 
ketika melaksanakan tugas. Iaitu 
khutbah Jumaat, hakim atau 
peguam di mahkamah, dan Speaker 
Dewan. 

Itu menunjukkan jubah 
melambangkan tahap keilmuan 
dan kewibawaan. Begitu juga 
graduan, apabila memakai jubah, 
ia tanda mereka diiktiraf sebagai 
seorang yang berilmu dan beradat,” 
katanya.
 
Haji Nizam turut menitipkan pesan 
bahawa ilmu dan adab adalah 
asas untuk mengawal tekanan 
hidup. Baginya, sebagai graduan 
UiTM, mereka seharusnya mampu 
berdiri sebagai insan yang berilmu, 
beradab dan berjiwa besar.
 
“Allah memerintahkan kita dengan 
kalimah ‘Iqra’, bacalah. Juga Imam 
Al-Ghazali mengatakan, membaca 
adalah makanan akal. Bila akal 
mendapat makanan, barulah jiwa 
tenang. Jadi seorang graduan mesti 
terus membaca, mengawal diri, dan 
mengurus stres.” pesan beliau lagi.

Pendaftar Universiti Teknologi MARA (UiTM)Pendaftar Universiti Teknologi MARA (UiTM)
Tuan Haji Muhamad Nizam NoordinTuan Haji Muhamad Nizam Noordin



HOT SEAT :HOT SEAT :  PENGHARGAANPENGHARGAAN  
BUAT BUAT 
ALUMNIALUMNI  

oleh : Amni Harith Badrul Hisyam 

Universiti Teknologi 
MARA (UiTM) telah 
melangkah ke hadapan 

dalam memperkukuh hubungan 
dengan para alumninya, 
terutamanya melalui inisiatif 
istimewa yang dikenali sebagai 
Alumni Hot Seat. 
 
Menurut Puan Hajah Nuriah 
binti Mohammad Ali, Pengarah 
Bahagian Pembangunan 
Strategik dan Sumber Manusia, 
Jabatan Jaringan Industri, 
Komuniti dan Alumni, program 
ini bertujuan untuk menghargai 
dan menyantuni alumni 
daripada pelbagai era, termasuk 
lepasan Maktab Mara, Dewan 
Latihan Rida, dan ITM. 
 
Alumni Hot Seat adalah satu 
inisiatif yang diwujudkan khas 
bagi menyediakan tempat duduk 
istimewa kepada alumni yang 
hadir ke majlis konvokesyen 
untuk meraikan ahli keluarga 
mereka yang bergraduasi. 

Inisiatif ini bermula pada 
tahun 2022, dan maklumat 
alumni dikesan melalui sistem 

Pengarah Bahagian Pembangunan Strategik dan Sumber Manusia, Pengarah Bahagian Pembangunan Strategik dan Sumber Manusia, 
Jabatan Jaringan Industri, Komuniti dan AlumniJabatan Jaringan Industri, Komuniti dan Alumni

Puan Nuriah binti Mohammad AliPuan Nuriah binti Mohammad Ali

pendaftaran dalam talian 
sewaktu graduan mengesahkan 
kehadiran mereka. 
 
Menurut beliau, maklum balas 
yang diterima daripada alumni 
sangat positif, di mana mereka 
berasa dihargai dan disantuni 
apabila kembali ke alma mater 
mereka. Inisiatif ini juga 
berfungsi untuk mengumpul 
data alumni lama dan dana 
melalui Tabung Alumni 
Prihatin.
 
Kedudukan Alumni Hot Seat 
diatur dengan teliti di sebelah 
kiri dewan, manakala tempat 
duduk VIP berada di sebelah 
kanan. 

Meskipun tiada had kapasiti 
yang ketat, jumlah kerusi 
yang disediakan disesuaikan 
mengikut jumlah pendaftaran 
bagi setiap sidang. 
 
Visi Alumni UiTM, seperti yang 
dijelaskan olehnya adalah untuk 
menggalakkan alumni “giving 

back to UiTM” dalam pelbagai 
bentuk, sama ada melalui 
kepakaran, kewangan, atau 
kemudahan. 

Beliau berharap alumni akan 
melihat universiti sebagai 
tempat yang terbuka dan boleh 
dikunjungi pada bila-bila masa.
 
Untuk meneruskan legasi ini, 
UiTM bakal menganjurkan 
semula perhimpunan alumni 
pada November ini, tertakluk 
kepada kelulusan. 

Beliau turut berkongsi, 
bahawa generasi bersilang, 
jadinya tempat duduk berganti, 
merujuk kepada bagaimana 
dahulu alumni berada di atas 
pentas manakala kini mereka 
menyaksikan anak-anak mereka 
berada di sana. 

Beliau melihat alumni dan 
staf sebagai “duta kecil” 
yang berperanan untuk 
merapatkan hubungan dengan 
lebih baik lagi.



IMPIAN MURNI PEREKA FESYEN IMPIAN MURNI PEREKA FESYEN 
MUDAMUDA

oleh : Aidil Adha Abdullah

Dalam dunia fesyen 
tempatan yang semakin 
berkembang, nama 

Muhammad Isyraf Muhammad 
Nasir muncul sebagai antara 
wajah baharu yang sedang 
mencuri perhatian.  
Meskipun masih muda, graduan 
Kolej Pengajian Seni Kreatif 
ini telah melangkah jauh, 
menjadikan impian rekaan 
fesyen satu kenyataan dengan 
sentuhan kreatifnya kini 
menghiasi pentas selebriti tanah 
air. 
 
Muhammad Isyraf merupakan 
graduan Diploma Seni Lukis 
dan Seni Reka (Seni Reka 
Fesyen). Pada mulanya, cita-cita 
asalnya bukanlah untuk menjadi 
pereka fesyen, sebaliknya lebih 
berminat ke arah bidang reka 
bentuk dalaman. 
 
 Namun, selepas melalui 
pelbagai perbincangan dengan 
keluarga, beliau akhirnya 
memilih laluan fesyen dan tidak 
menoleh ke belakang sejak itu. 
 
“Dulu tidak terfikir untuk 
masuk bidang ini. Namun 
sebaik sahaja mendalami bidang 
ini, keluarga mula mendorong 
saya,” katanya. 
 
Seperti yang dialami ramai 
pereka muda sewaktu 
pengajian, Isyraf mengakui 
bidang ini bukanlah sesuatu 
yang mudah. Ia memerlukan 
pelaburan masa dan wang yang 
besar. 
 
“Masa untuk reka pun 
terhad. Nak siapkan baju, 
terutamanya waktu tahun akhir, 
memang sibuk sehingga tidak 
berkesempatan untuk rehat,” 
ujarnya. 
 
Lebih mencabar, industri fesyen 
tidak mengenal waktu. Isyraf 

menyifatkan gaya kerja sebagai 
“24 jam”, di mana persiapan 
terakhir sebelum acara sering 
berlaku secara tergesa-gesa, 
khasnya untuk siaran langsung 
atau persembahan besar. 
 
Walaupun baru sahaja 
menamatkan pengajian, Isyraf 
sudah menunjukkan prestasi 
luar biasa. Antara pencapaian 
membanggakan termasuk 
mereka busana untuk selebriti 
terkenal seperti Yuna, Aina 
Abdul, dan ikon muzik veteran 
Ziana Zain. Beliau juga 
pernah terlibat dalam pentas 
Kedah Fashion Week 2025, 
membuktikan kehadirannya 
yang semakin kukuh dalam 
industri. 
 
 “Saya tidak menyifatkan 
perkara ini sebagai pencapaian 
besar namun saya bersyukur 
dapat mereka baju untuk 
nama-nama besar itu pun satu 
penghargaan,”luahnya penuh 
rasa syukur. 
 
Isyraf mementingkan kerjasama 
rapat dengan selebriti dalam 
menghasilkan rekaan. Setiap 
baju bermula dengan sesi 
perbincangan—daripada warna, 
aksesori, sehingga kepada 
tema dan cerita yang ingin 
disampaikan. 
 
“Biasanya saya akan lakar 
dahulu dan berbincang. Kalau 
dia setuju, barulah saya 
mulakan pembuatan. Kadang-
kala sehingga sepuluh kali tukar 
lakaran,” tegasnya. 
Artis seperti Aina Abdul 
menjadi platform terbaik 

baginya untuk bereksperimen. 
Beliau mengakui antara hasil 
paling memuaskan ialah rekaan 
yang dibuat untuk penyanyi 
berani fesyen itu. 
 
Walaupun masih dalam proses 
mencari identiti penuh dalam 
rekaan, Isyraf cenderung 
kepada gaya clean look dan 
structured. Bagi beliau, rekaan 
bukan sekadar rupa, tetapi harus 
membawa mesej dan cerita 
tersendiri. 
 
 “Aina Abdul, contohnya, 
memang suka baju yang ada 
cerita. Bagi dia, baju itu perlu 
ada makna. Itu yang buat saya 
seronok untuk reka,” katanya. 
 
Bagi Isyraf, ini baru permulaan. 
Dalam masa terdekat, beliau 
merancang untuk menyambung 
pengajian – sama ada dalam 
bidang fesyen atau bisnes – 
bagi mengukuhkan kemahiran 
dan persediaan membuka butik 
sendiri. 
 
“Insya Allah nak sambung 
belajar dulu, sambil itu 
kembangkan jenama. Nanti ada 
studio sendiri,” ujarnya penuh 
semangat. 
 
Buat mereka yang ingin 
menceburi bidang ini, Isyraf 
memberi nasihat yang jujur 
dan langsung iaitu perlu kuat 
dari segi mental dan fizikal. 
Hakikatnya, waktu kerja 
tidaklah menentu walhal di 
dunia fesyen yang memerlukan 
kepantasan dan tekanan tinggi. 
 
Beliau juga menegaskan 
pentingnya memahami 
sensitiviti budaya dan agama, 
terutama sekali dalam mereka 
busana bagi selebriti muslimah. 
 
Muhammad Isyraf ialah contoh 
jelas bagaimana dedikasi, 
kreativiti, dan semangat boleh 
membawa seseorang dari studio 
kecil di rumah ke pentas fesyen 
bersama nama-nama besar. 
Impiannya kini? Membuat 
busana untuk Dato’ Sri Siti 
Nurhaliza dan membawa rekaan 
ke pentas antarabangsa seperti 
Lisbon Fashion Week.

Muhammad IsyrafMuhammad Isyraf



MINAT TERHADAP PERNIAGAAN 
MENDORONG AMZAR AIRIL 
BERGELAR 
USAHAWAN

oleh : Amni Harith Badrul Hisyam 

Ahmed Amzar Airil Ahmed Mazdan 
merupakan seorang graduan berusia 
23 tahun dari Fakulti Pengurusan 

dan Perniagaan di UiTM Cawangan Kedah 
membuktikan kejayaannya di di dalam dunia 
akademik dan juga dunia keusahawanan 
dengan  mengenggam ijazah Sarjana Muda 
Pentadbiran Perniagaan (Kepujian) Perniagaan 
Antarabangsa pada Istiadat Konvokesyen ke-
102 UiTM.
 
Amzar Airil mempunyai perniagaan baju yang 
diberi nama Axisto sejak peringkat matrikulasi. 
Namun, pada mulanya, perniagaan itu hanyalah 
dijalankan secara biasa tanpa ada satu jenama 
kukuh, kerana baginya itu sekadar perniagaan 
biasa. 
 
Mulanya beliau memulakan perniagaan itu secara 
ready stock, Axisto itu kini beralih ke fasa menerima 
tempahan custom.  Semenjak itu, tempahan yang 
diterima oleh Axisto melebihi jangkaan mereka 
sendiri. Bagi Amzar Airil, beliau mengakui dunia 
keusahawanan ini penuh dengan cabarannya sendiri. 
 
“Dalam dunia perniagaan, cabaran besar itu datangnya 
dari pesaing, kadang itu ada dari kalangan yang rapat. 
Lagi pahit, bila orang yang sengaja buat kit ani macam 
tak bagi yang terbaik kepada umum,” ujarnya. 
Namun di sebalik cabaran itu, Amzar Airil turut 
berbangga dengan pencapaian pada keuntungan semata.
 
 Amzar Airil berkongsi pengalaman mengendalikan 
pertunjukan fesyen di UiTM Kedah, di mana mereka 
mengambil 28 pelajar sebagai model. Acara itu bukan sekadar 
mempromosikan jenama mereka, tetapi turut membina portfolio 
untuk para pelajar tersebut. “Rezeki dia orang datang juga. Yang tu 
bagi saya benda yang paling besar yang saya rasa saya capai selama 
saya berbisnes,” jelas Amzar Airil.
 
Beliau menasihatkan generasi muda yang berminat untuk menceburi 
dunia perniagaan tidak memilih untuk jadi orang lain, sebaliknya 
kekalkan identiti diri sendiri. Pergaulan Bersama rakan itu penting 
tapi baginya, akar memilih rakan yang baik dan boleh menyokong 
kit aitu adalah dasar utama. Beliau juga menekankan kepentingan 
untuk sentiasa memberi semangat kepada rakan-rakan, bukan sahaja 
menerima sokongan daripada mereka.

Ahmed Amzar Airil Ahmed MazdanAhmed Amzar Airil Ahmed Mazdan



oleh : Amni Harith Badrul Hisyam 

GRADUAN PERLADANGAN GRADUAN PERLADANGAN 
DI ERA TEKNOLOGI MODEN DI ERA TEKNOLOGI MODEN 
Perkembangan semasa dunia hari ini yang bergerak pantas seiring dengan perubahan Teknologi 

mendatangkan kesan terhadap pelbagai bidang dan sektor ekonomi.Antara sektor yang terkesan dengan 
perkembangan tersebut termasuklah sektor pertanian dan perladangan namun ia lebih kepada kesan 

positif di samping ia Masih mampu mengekalkan kebolehpasaran graduan dalam bidang ini.
 
Hakikat ini diakui dua graduan dan alumni Fakulti Perladangan dan Agroteknologi Universiti Teknologi 
MARA (UiTM), Izwan Azri Rasli dan Aieman Tariq Irwan yang hari ini menamatkan pengajian Sarjana 
Muda Sains Teknologi dan Pengurusan Perladangan di Istiadat Konvokesyen UiTM ke-102.
 
Bagi Izwan Azri, pengalaman selama 17 tahun di dalam industri membuktikan bahawa kebolehpasaran 
kerjaya di dalam bidang ini adalah sangat cerah.
 
 Ini kerana industri ini sendiri sememangnya diberi sokongan dan tumpuan yang serius oleh kerajaan sendiri 
dalam usaha menaikkan lagi industri perladangan di dalam negara. 
 
Beliau turut berkata revolusi industri perladangan masa kini yang lebih terarah kepada penggunaan teknologi 
canggih seperti dron dan Internet of Things (IoT) merupakan antara faktor yang meningkatkan produktiviti 
industri ini sendiri dan bersetuju bahawa graduan yang menguasai perkara ini akan punyai peluang besar di 
bidang ini.

Aieman Tariq juga menyuarakan pandangan optimis dengan kenyataan tersebut dan menyatakan peluang 
pekerjaan di dalam bidang ini cukup meluas, contohnya jika dilihat dari hasil tanaman seperti nenas, kelapa 
sawit, kopi dan lain-lain.
 
Menurutnya juga, faktor perkembangan pesat syarikat dalam bidang agroteknologi turut memainkan peranan 
yang besar dalam meningkatkan lagi kebolehpasaran graduan. 

Aieman turut berpendapat, pempengaruh sosial media masa kini turut boleh memainkan peranan secara 
efektif dalam menarik minat generasi muda kini untuk lebih mendalami industri perladangan ini bagi 
memecah stigma masyarakat menganggap industri ini masih di tampuk lama.

Izwan AzriIzwan Azri Aieman TariqAieman Tariq



oleh : Aidil Adha Abdullah

PBSM SENTIASA PBSM SENTIASA 
SIAPSIAGA SEPANJANG SIAPSIAGA SEPANJANG 
ISTIADAT ISTIADAT 
KONVOKESYEN KONVOKESYEN 
Namun bagi Muhammad Arif Irfan Mohamad Nor 

Ahadi, anggota PBSM yang telah berkhidmat sejak 
beberapa istiadat konvokesyen terdahulu, amanah 

untuk menjadi sebahagian daripada pasukan ini bukanlah 
tanggungjawab yang mudah, apatah lagi ketika menggalas 
peranan penting dalam Istiadat Konvokesyen UiTM ke-
102.
 
Arif menjelaskan, skop tugas mereka adalah 
memastikan aspek bantuan dan respon kesihatan 
sepanjang majlis berjalan lancar. 
 
“Kami ditugaskan di setiap tingkat dewan untuk 
bersedia sekiranya berlaku kecemasan. Jika 
melibatkan kes ringan seperti pitam atau demam, 
kami akan beri rawatan awal. Tetapi bagi kes 
serius, pesakit akan segera dibawa ke bilik 
rawatan,” katanya.
 
Mengimbas pengalaman lalu, Arif 
menyifatkan konvokesyen kali ini lebih 
tenang berbanding istiadat yang lepas tetapi 
bukan bermaksud beliau dan petugas lain boleh 
ambil mudah.
 
“Kali ini hanya seorang yang pengsan. Sidang 
sebelumnya lebih mencabar kerana ramai 
hadirin yang pening, pengsan, malah ada yang 
terpaksa dihantar ke pusat kesihatan kerana 
tekanan darah rendah,” ujarnya.
 
Menurut Arif, penyertaan dalam PBSM terbuka 
kepada ahli jawatankuasa dan pelajar kokurikulum. 
Namun, memandangkan cuti semester sedang 
berlangsung, tugasan kali ini dikendalikan sepenuhnya 
oleh AJKT PBSM.



“Kalau pada semester biasa, pelajar kokurikulum juga boleh 
turut serta,” jelasnya.
 
Bagi Arif, pengalaman bertugas di konvokesyen amat berharga 
kerana memberi peluang mengaplikasikan ilmu teori yang 
dipelajari. 
 
“Latihan ini memberikan pengalaman secara langsung. Ahli 
yang baru masuk juga dapat belajar cara mengendalikan 
kes kecemasan sebenar. Pernah juga kami berdepan situasi 
ibu bapa yang tergelincir di kawasan 
parkir, dan perlu segera dihantar ke bilik 
rawatan,” katanya.
 
Sepanjang lima kali bertugas sejak 
Konvokesyen ke-98, Arif mengakui 
pengalaman bersama rakan 
petugas sangat menyenangkan. 
 
“Mereka mudah memberi 
kerjasama. Bila diarahkan, 
mereka terus jalankan 
tugas tanpa banyak soal,” 
tambahnya.
 
Ditanya tentang perasaan, 
Arif menggambarkan 
istiadat ini sebagai 
“menarik” kerana 
memberi peluang 
memahami pelbagai 
ragam manusia dan
cara menguruskannya.

Namun sebagai 
orang yang lebih 
berpengalaman, 
beliau berhasrat 
memberi peluang 
kepada ahli baru untuk 
mengambil alih pada masa hadapan. 
 
“Saya sudah bertugas di lima Istiadat konvokesyen, 
jadi untuk istiadat yang akan datang, biarlah mereka 
pula merasai pengalaman ini. Kalau ada kekosongan, 
barulah saya akan turut serta,” katanya.
 
Sebagai penutup, Arif menitipkan harapan agar 
rakan sepasukan terus menjaga nama baik Bulan 
Sabit Merah UiTM Shah Alam, memanfaatkan 
setiap peluang untuk menimba ilmu, serta 
menikmati pengalaman sepanjang bertugas di 
istiadat konvokesyen.

“Latihan ini memberikan pengalaman 
secara langsung. Ahli yang baru masuk 
juga dapat belajar cara mengendalikan 

kes kecemasan sebenar.”

Muhammad Arif Irfan Mohamad Nor AhadiMuhammad Arif Irfan Mohamad Nor Ahadi



Istiadat Konvokesyen 
UiTM kali ke-102 telah 
meninggalkan kenangan 

yang indah serta penuh 
makna buat seluruh petugas 
yang terlibat sepanjang 
ia berlangsung. Mereka 
merupakan tulang belakang 
utama yang telah berganding 
bahu selama 13 hari tanpa 
mengenal penat lelah demi 
memastikan setiap detik 
istiadat berjalan lancar dan 
sempurna. Tanpa dedikasi 
mereka, momen berharga 
yang diraikan para graduan 
bersama keluarga mungkin 
tidak dapat tercipta dengan 
gemilang. Justeru, semangat 
kental, keikhlasan, dan daya 
juang yang ditunjukkan 
wajar dijadikan teladan 
serta inspirasi bukan sahaja 
buat para graduan, malah 
kepada seluruh warga UiTM 
dalam menzahirkan nilai 
kesungguhan, komitmen, 
dan kecintaan terhadap 
amanah yang dipikul.

Menggalas tugas ini bukanlah 
sesuatu yang mudah. Cabaran 

terbesar adalah memastikan semua 
graduan mematuhi arahan ketika 

masuk ke dewan. Ada kalanya 
situasi menjadi mencabar apabila 

sebahagian graduan kurang memberi 
perhatian, namun dengan disiplin 
dan latihan yang diterima, kami 

mampu mengurus keadaan dengan 
penuh sabar dan profesional

Istiadat Konvokesyen kali ini 
menjadi kenangan manis buat saya 

kerana ia merupakan platform 
besar pertama buat saya, kerana 
sebelum ini, belum pernah lagi 

buat persembahan di mana-mana 
persembahan berskala besar, jadi 
ini membuka peluang kepada saya 

untuk lebih ke depan

Istiadat ini merupakan yang 
terakhir saya libatkan diri, kali ini 
ia berbeza kerana saya berjumpa 

dengan ramai orang yang bagi saya, 
mencipta banyak kenangan dan 

memori bersama dan menjadikan 
ini istiadat yang paling sukar saya 
lupakan. Terima kasih semua yang 

terlibat

“

“

“

SKP KeselamatanSKP Keselamatan
Mohamad Nazmy Aliff Mohamad Nazmy Aliff 
Mohd NorbertMohd Norbert

Penyanyi Istiadat Konvokesyen Penyanyi Istiadat Konvokesyen 
Muhammad Syafiq Aqiel Muhammad Syafiq Aqiel 
Mohd AliMohd Ali

Petugas Jurugambar Petugas Jurugambar 
Nur Sarah Binti AmiruddinNur Sarah Binti Amiruddin



Istiadat Konvokesyen 
UiTM kali ke-102 telah 
meninggalkan kenangan 

yang indah serta penuh 
makna buat seluruh petugas 
yang terlibat sepanjang 
ia berlangsung. Mereka 
merupakan tulang belakang 
utama yang telah berganding 
bahu selama 13 hari tanpa 
mengenal penat lelah demi 
memastikan setiap detik 
istiadat berjalan lancar dan 
sempurna. Tanpa dedikasi 
mereka, momen berharga 
yang diraikan para graduan 
bersama keluarga mungkin 
tidak dapat tercipta dengan 
gemilang. Justeru, semangat 
kental, keikhlasan, dan daya 
juang yang ditunjukkan 
wajar dijadikan teladan 
serta inspirasi bukan sahaja 
buat para graduan, malah 
kepada seluruh warga UiTM 
dalam menzahirkan nilai 
kesungguhan, komitmen, 
dan kecintaan terhadap 
amanah yang dipikul.

Saya rasa bangga sebab saya dapat 
berkhidmat sebagai pembaca nama 

graduan lebih 11 tahun sekarang. Rasa 
seronok sebab kita dapat meraikan 

graduan-graduan kita kerana mereka 
adalah kita punya future generation 

Istiadat Konvokesyen ini khususnya 
kenangan manis buat saya, kerana 
mengiringi orang kenamaan, saya 

pernah mengiringi Yang Di-Pertuan 
Agong sebelum ini, membuatkan ia 

satu pengalaman cukup berharga yang 
tak semua orang boleh rasai

Bagi saya, bila bertugas untuk istiadat 
kali ini, telah pun menambah baik soft 
skills saya, di samping saya lebih yakin 
dan meningkatkan self-confidence saya 

untuk bercakap di khayalak ramai

“

“

“

Pembaca Nama GraduanPembaca Nama Graduan
Syaza Marina RamliSyaza Marina Ramli

Bentara Bentara 
Abdul Karim Muhammad LatipAbdul Karim Muhammad Latip

Skp Keselamatan SispaSkp Keselamatan Sispa
Muhammad Nabil Bin SukryMuhammad Nabil Bin Sukry

